
Introduzzjoni

II-Grupp ta’ Hidma tal-Awtoritajiet ghall-Protezzjoni tad-Data tal-UE! (id-WP29) prec¢edentement
ippubblika Dokument ta’ Hidma dwar trasferimenti ta’ data personali lejn paijjizi terzi (WP12)2.
Permezz tas-sostituzzjoni tad-Direttiva mir-Regolament Generali dwar il-Protezzjoni tad-Data (GDPR)
tal-UES3, id-WP29 gieghed jirrevedi d-WP12, il-gwida precedenti tieghu, sabiex jaggornaha fil-kuntest
tal-legizlazzjoni I-gdida u I-gurisprudenza ri¢enti tal-Qorti tal-Gustizzja tal-Unjoni Ewropea (QtGUE).

Dan id-dokument ta’ hidma ffittex li jaggorna I-Kapitolu Wiehed tad-WP12 li huwa relatat mal-kwistjoni
centrali ta’ livell adegwat ta’ protezzjoni tad-data f'pajjiz terz, territorju jew settur specifikat wiehed jew
aktar f'dak il-pajjiz terz jew organizzazzjoni internazzjonali (minn hawn ’il quddiem: “pajjizi terzi jew
organizzazzjonijiet internazzjonali”). Dan id-dokument se jigi kontinwament rivedut u, jekk ikun
mehtieg, aggornat fis-snin li gejjin, abbazi tal-esperjenza prattika li tinkiseb permezz tal-applikazzjoni
tal-GDPR. IlI-Kapitoli 2 (L-applikazzjoni tal-approc¢¢ ghall-pajjizi Ii rratifikaw il-Konvenzjoni 108) u 3 (L-
applikazzjoni tal-appro¢¢ ghall-awtoregolamentazzjoni tal-industrija) tad-dokument WP12 ghandhom
jigu aggornati aktar ’il quddiem.

Dan id-dokument ta’ hidma jiffoka biss fug decizjonijiet dwar l-adegwatezza, li huma atti ta’
implimentazzjoni® tal-Kummissjoni Ewropea, skont [-Artikolu 45 tal-GDPR. Aspetti ohra tat-
trasferimenti ta’ data personali lejn pajjizi terzi u organizzazzjonijiet internazzjonali se jigu ezaminati
fid-dokumenti ta’ hidma li §ejjin li se jigu ppubblikati b’mod separat (BCRs, derogi).

Dan id-dokument ghandu I-ghan li jipprovdi gwida lill-Kkummissjoni Ewropea u lid-WP29 skont il-GDPR
ghall-valutazzjoni tal-livell ta’ protezzjoni tad-data f'pajjizi terzi u forganizzazzjonijiet internazzjonali billi
jistabbilixxi I-prin¢ipji tal-galba tal-protezzjoni tad-data li jridu jkunu prezenti f'qafas legali ta’ pajjiz terz
jew ta’ organizzazzjoni internazzjonali sabiex tigi zgurata ekwivalenza essenzjali fi hdan il-qafas tal-
UE. Barra minn hekk, dan jista’ jaghti gwida lill-pajjizi terzi u lill-organizzazzjonjiet internazzjonali
interessati biex jiksbu l-adegwatezza. Madankollu, il-principji stabbiliti f'dan id-dokument ta’ hidma ma
jigux indirizzati b’'mod dirett lejn il-kontrolluri tad-data jew il-pro¢¢essuri tad-data.

Dan id-dokument jikkonsisti f'4 Kapitoli:
Kapitolu 1: Xi informazzjoni mifruxa fir-rigward tal-kuncett tal-adegwatezza
Kapitolu 2: Aspetti pro¢edurali ghal sejbiet dwar |-adegwatezza skont il-GDPR

Kapitolu 3: Princéipji Generali dwar il-Protezzjoni tad-Data. Dan il-kapitolu jinkludu I-prin¢ipji generali
ewlenin dwar il-protezzjoni tad-data sabiex jigi zgurat li I-livell ta’ protezzjoni tad-data f'pajjiz terz jew
forganizzazzjoni internazzjonali jkun sostanzjalment ekwivalenti ghal dak stabbilit mil-legizlazzjoni tal-
UE.

Kapitolu 4: Garanziji essenzjali ghall-ac¢ess ghall-infurzar tal-ligi u ghas-sigurta nazzjonali sabiex jigu
limitati l-interferenzi ghad-drittijiet fundamentali. Dan il-Kapitolu jinkludi |-garanziji essenzjali ghall-
access ghall-infurzar tal-ligi u ghas-sigurta nazzjonali wara s-sentenza Schrems tal-QtGUE fl-2015 u
abbazi tal-Garanziji Esssenzjali tad-dokument ta’ hidma WP29 adottat fl-2016.

IKif stabbilit skont I-Artikolu 29 tad-Direttiva 95/46/KE tal-UE dwar il-Protezzjoni tad-Data

2 WP12, “Dokument ta’ Hidma: Trasferimenti ta’ data personali lejn pajjizi terzi: Bl-applikazzjoni tal-Artikoli 25 u 26 tad-
direttiva tal-UE dwar il-protezzjoni tad-data”, adottat mill-Grupp ta’ #Hidma fI-24 ta’ Lulju 1998.

3 Ir-Regolament (UE) 2016/679 tal-Parlament Ewropew u tal-Kunsill tas-27 ta’ April 2016 dwar il-protezzjoni tal-persuni
fizici fir-rigward tal-ipprocessar ta’ data personali u dwar il-moviment liberu ta’ tali data, u li jhassar id-Direttiva 95/46/KE
(Regolament Generali dwar il-Protezzjoni tad-Data) (Test b'rilevanza ghaz-ZEE)

4 Inkluza |-Kawza C-362/14, Maximillian Schrems vs Data Protection Commissioner, is-6 ta’ Ottubru 2015

5 Ara I-Artikoli rilevanti 45(3) u 93(2) tal-GDPR ghal aktar informazzjoni dwar Il-atti ta’ implimentazzjoni



| Kapitolu 1: Xi informazzjoni mifruxa fir-rigward tal-kunéett tal-adegwatezza |

ll-paragrafu (1) tal-Artikolu 45 tal-GDPR jistabbilixxi I-prin¢ipju li t-trasferimenti ta' data personali lejn
pajjiz terz jew organizzazzjoni internazzjonali ghandhom isiru biss jekk il-pajjiz terz, it-territorju jew
settur specifikat wiehed jew aktar f'dak il-pajjiz terz jew l-organizzazzjoni internazzjonali inkwistjoni,
jizguraw livell adegwat ta' protezzjoni.

Dan il-kuncett ta’ “livell adegwat ta’ protezzjoni” li diga kien jezisti skont id-Direttiva 95/46 kompla jigi
zviluppat mill-QtGUE. F’dan Il-istadju huwa importanti i jigi mfakkar I-istandard stabbilit mill-QtGUE fi
Schrems, jigifieri li filwaqt li “I-livell ta’ protezzjoni” fil-pajjiz terz ghandu jkun “sostanzjalment
ekwivalenti” ghal dak garantit fl-UE, “il-mezzi li dan il-pajjiz terz juza, fdan ir-rigward, sabiex jizgura tali
livell ta’ protezzjoni jistghu jkunu differenti minn dawk implementati fi hdan I-[UE]"®. Ghalhekk, I-objettiv
mhuwiex li tigi riflessa b’mod preciz il-legizlazzjoni Ewropea, izda li jigu stabbiliti r-rekwiziti essenzjali —
principali ta’ dik il-legizlazzjoni.

L-iskop tad-decizjonijiet dwar l-adegwatezza mill-Kummissjoni Ewropea huwa li tikkonferma b’'mod
formali, b’effetti vinkolanti fuq I-Istati Membri?, li I-livell tal-protezzjoni tad-data fpajjiz terz jew
organizzazzjoni internazzjonali huwa sostanzjalment ekwivalenti ghal-livell tal-protezzjoni tad-data fl-
Unjoni Ewropea®. L-adegwatezza tista’ tinkiseb permezz ta’ tahlita ta’ drittijiet ghas-suggetti tad-data u
obbligi fuq dawk li jipprocessaw id-data, jew li jezercitaw kontroll fug dan Il-ipprocessar u supervizjoni
minn korpi indipendenti. Madankollu, ir-regoli dwar il-protezzjoni tad-data huma effettivi biss jekk ikunu
infurzabbli u jigu segwiti fil-prattika. Ghalhekk, jehtieg li mhux biss jigi kkunsidrat il-kontenut tar-regoli
applikabbli ghal data personali li tintbaghat lil pajjiz terz jew organizzazzjoni internazzjonali, izda
ghandha tigi kkunsidrata wkoll is-sistema li hemm fis-sehh sabiex tigi zgurata l-effettivita ta’ dawn ir-
regoli. Mekkanizmi ta’ infurzar effi¢cjenti huma importanti hafna ghall-effettivita tar-regoli dwar il-
protezzjoni tad-data.

[l-paragrafu (2) tal-Artikolu 45 tal-GDPR jistabbilixxi li I-elementi li I-Kummissjoni Ewropea ghandha
tgis meta tkun ged tivvaluta l-adegwatezza tal-livell ta’ protezzjoni f'pajjiz terz jew forganizzazzjoni
internazzjonali.

Perezempiju, il-Kkummissjoni ghandha tikkunsidra l-istat tad-dritt, ir-rispett ghad-drittijiet tal-bniedem u
tal-libertajiet fundamentali, il-legizlazzjoni rilevanti, I-ezistenza u I-funzjonament effettiv ta’ awtorita ta’
supervizjoni indipendenti wahda jew aktar u I-impenji internazzjonali li I-pajjiz terz jew I-organizzazzjoni
internazzjonali jkunu dahlu fihom.

Ghalhekk, huwa car li kwalunkwe analizi sinifikanti ta’ protezzjoni adegwata ghandha tinvolvi zewg
elementi bazi¢i: il-kontenut tar-regoli applikabbli u I-mezzi biex tigi zgurata l-applikazzjoni effettiva
taghhom. Huwa fidejn il-Kummissjoni Ewropea li - fuq bazi regolari - tivverifika li r-regoli li jkun hemm
fis-sehh ikunu effettivi fil-prattika.

II-"galba” tal-principji dwar il-"kontenut” u r-rekwiziti “ta’ pro¢edura/ta’ infurzar” tal-protezzjoni tad-data,
li jistghu jitgiesu bhala rekwizit minimu biex il-protezzjoni tkun adegwata, jirrizultaw mill-Karta tad-
Drittijiet Fundamentali tal-UE u mill-GDPR. Barra minn hekk, ghandhom jigu kkunsidrati wkoll ftehimiet
internazzjonali ohra dwar il-protezzjoni tad-data, ez. il-Konvenzjoni 108°.

Ghandha tinghata attenzjoni wkoll lill-qafas legali ghall-ac¢ess tal-awtorijiet pubbli¢i ghad-data
personali. Aktar gwida dwar dan tinghata fid-Dokument ta’ hidma 237 (jigifieri, id-dokument dwar il-
Garanziji Essenzjali)*® dwar is-salvagwardiji fil-kuntest tas-sorveljanza.

6 Kawza C-362/14, Maximillian Schrems v Data Protection Commissioner, is-6 ta’ Ottubru 2015 (§§ 73, 74);

7 Artikolu 288(2) tat-TFUE

8 Kawza C-362/14, Maximillian Schrems vs Data Protection Commissioner, is-6 ta’ Ottubru 2015 (§§ 52);

9 Premessa 105 tal-GDPR

10 “Working Document 01/2016 on the justification of interferences with the fundamental rights to privacy and data
protection through surveillance measures when transferring personal data (European Essential Guarantees)” (Dokument ta’
hidma 01/2016 dwar il-gustifikazzjoni tal-interferenzi mad-drittijiet fundamentali permezz ta’ mizuri ta’ sorveljanza meta
tigi ttrasferita data personali (Garanziji Essenzjali Ewropej)), 16/EN WP 237, 13 ta’ April 2016



Id-dispozizzjonijiet generali rigward il-protezzjoni tad-data u I-privatezza fil-pajjiz terz mhumiex
sufficjenti. Ghall-kuntrarju ta’ dan, dispozizzjonijiet specifici li jindirizzaw il-htigijiet konkreti ghal aspetti
prattikament rilevanti tad-dritt ghall-protezzjoni tad-data ghandhom jigu inkluzi fil-gafas legali tal-pajjiz
terz jew tal-organizzazzjoni internazzjonali. Dawn id-dispozizzjonijiet ghandhom ikunu infurzabbli.

Kapitolu 2: Aspetti pro¢edurali ghal sejbiet dwar I-adegwatezza skont il-GDPR |

Biex |-EDPB jissodisfa I|-kompitu tieghu li jaghti pariri lill-Kkummissjoni Ewropea skont |-
Artikolu 70(1) (s) tal-GDPR, I|-EDPB ghandu jinghata d-dokumentazzjoni rilevanti, inkluzi
korrispondenza rilevanti u s-sejbiet li tkun ghamlet il-Kkummissjoni Ewropea. Fejn il-gafas legali jkun
kumpless, dan ghandu jinkludi kwalunkwe rapport li jkun thejja dwar il-livell tal-protezzjoni tad-data tal-
pajjiz terz jew tal-organizzazzjoni rilevanti. Fi kwalunkwe kaz, I-informazzjoni li tinghata mill-
Kummissjoni Ewropea ghandha tkun ezawrjenti u tgieghed lill-EDPB f'pozizzjoni li jaghmel valutazzjoni
tieghu dwar il-livell tal-protezzjoni tad-data fil-pajjiz. L-EDPB se jaghti opinjoni dwar is-sejbiet tal-
Kummissjoni Ewropea fhin xieraqg u jidentifika n-nugqasijiet fil-qafas tal-adegwatezza, jekk ikun hemm.
L-EDPB se jaghmel hiltu biex jipproponi alterazzjonijiet jew emendi biex jigu indirizzati l-insuffi¢jenzi
possibbli.

Skont I-Artikolu 45 (4) tal-GDPR, huwa fidejn il-Kkummissjoni Ewropea li - fug bazi kontinwa -
timmonitorja I-izviluppi li jistghu jaffettwaw il-funzjonament ta’ decizjoni adegwata.

L-Artikolu 45 (3) tal-GDPR jipprevedi li ghandha ssir revizjoni perjodika mill-inqas kull erba’ snin.
Madankollu, dan huwa perjodu ta’ zmien generali li jrid jigi aggustat ghal kull pajjiz terz jew
organizzazzjoni internazzjonali b’decizjoni dwar I|-adegwatezza. Skont i¢-Cirkostanzi partikolari
prezenti, jista’ jkun mehtieg ¢iklu ta’ revizjoni igsar. Barra minn hekk, in¢identi jew informazzjoni ohra
dwar il-qafas legali fil-pajjiz terz jew fl-organizzazzjoni internazzjonali inkwistjoni jew bidliet fih jistghu
jwasslu ghall-htiega li ssir revizjoni qabel iz-zmien. Jidher ukoll li huwa xieraq li l-ewwel revizjoni ta’
decizjoni kompletament gdida dwar l-adegwatezza ssir pjuttost malajr u ¢-Ciklu tar-revizjoni jigi
aggustat gradwalment skont I-ezitu.

Minhabba |-mandat li I-Kummissjoni Ewropea tinghata opinjoni dwar jekk il-pajjiz terz, territorju jew
settur specifikat wiehed jew aktar f'dan il-pajjiz terz jew organizzazzjoni internazzjonali, m'ghadux
jizgura livell adegwat ta’ protezzjoni, I-EDPB, fi zmien xieraq, ghandu jiréievi informazzjoni sinifikanti
dwar il-monitoragg tal-izviluppi ri¢enti fdak il-pajjiz terz jew l|-organizzazzjoni internazzjonali mill-
Kummissjoni tal-UE. Ghaldagstant, I-EDPB ghandu jinzamm infurmat dwar kwalunkwe process ta’
revizjoni u missjoni ta’ revizjoni fil-pajjiz terz jew fl-organizzazzjoni internazzjonali. L-EDPB japprezza li
kieku jigi mistieden jippartecipa f'dawn il-processi u I-missjonijiet ta’ revizjoni.

Ghandu jigi nnutat ukoll li skont I-Artikolu 45 (5) tal-GDPR, il-Kummissjoni Ewropea ghandha d-dritt li
thassar, temenda jew tissospendi decizjonijiet ezistenti dwar |-adegwatezza. Konsegwentement, il-
pro¢edura ghal thassir, emenda jew sospensjoni ghandha tinvolvi lill-EDPB billi titlob l-opinjoni tieghu
skont |-Art. 70(1) (s).

Barra minn dan, kif inhu rikonoxxut bhalissa fl-Artikolu 58 (5) tal-GDPR u skont id-dec¢izjoni ta’
Schrems tal-QtGUE, |-awtoritajiet tal-protezzjoni tad-data ghandhom ikunu jistghu jinvolvu ruhhom fi
procedimenti legali jekk isibu li pretensjoni minn persuna kontra decizjoni dwar l-adegwatezza tkun
gustifikata: “F'dan ir-rigward, huwa |-legizlatur nazzjonali li ghandu jipprevedi rimedji sabiex I-awtorita
nazzjonali ta’ supervizjoni kkoncernata tkun tista’ tinvoka I-ilmenti li hija tqis fondati quddiem il-grati
nazzjonali sabiex dawn ikunu jistghu jressqu, fil-kaz li jkollhom Il-istess dubji bhal dawk ta’ din l-awtorita
dwar il-validita tad-decizjoni tal-Kummissjoni, talba ghal decizjoni preliminari ghall-finijiet tal-ezami tal-
validita tal-imsemmija decizjoni’11,

11 Kawza C-362/14, Maximillian Schrems vs Data Protection Commissioner, is-6 ta’ Ottubru 2015 (§ 65)



Kapitolu 3: Prinéipji Generali dwar il-Protezzjoni tad-Data sabiex jigi zgurat li I-livell ta’
protezzjoni tad-data f’pajjiz terz, territorju jew settur specifikat wiehed jew aktar fi hdan dak
il-pajjiz terz jew l-organizzazzjoni internazzjonali jkun sostanzjalment ekwivalenti ghal dak
garantit mil-legizlazzjoni tal-UE

Is-sistema ta’ pajjiz terz jew ta’ organizzazzjoni internazzjonali ghandha tinkludi I-kontenut
baziku u I-prin¢ipji u I-mekkanizmi tal-protezzjoni tad-data ta’ pro¢edura/ta’ infurzar li gejjin:

A. Prin¢ipji dwar il-Kontenut:

1) Kuncetti

Ghandhom jezistu kuncetti u/jew principji bazi¢i dwar il-protezzjoni tad-data. Dawn m’ghandhomx
ghalfejn jirriflettu t-terminologija tal-GDPR, izda ghandhom jirriflettu u jkunu konsistenti mal-kuncetti
inkorporati fil-ligi dwar il-protezzjoni tad-data Ewropea. Bhala ezempju, il-GDPR jinkludi I-kuncetti

importanti li gejjin: “data personali”, “ippro¢essar tad-data personali”, “kontrollur tad-data
tad-data”, “ricevitur” u “data sensittiva”.

, 'processur

2) Ragunijiet ghal ipproc¢essar legali u gust ghal skopijiet legittimi

Id-data ghandha tigi ppro¢essata b’'mod legali, gust u legittimu.

Il-bazijiet legittimi, li skonthom id-data personali tista’ tigi ppro¢essata b’'mod legali, gust u legittimu,
ghandhom jigu stabbiliti b’'mod ¢ar bizzejjed. ll-qafas Ewropew jirrikonoxxi diversi ragunijiet legittimi
bhal dawn inkluzi, perezempju, dispozizzjonijiet fil-ligi nazzjonali, il-kunsens tas-suggett tad-data, il-
prestazzjoni ta’ kuntratt jew l-interess legittimu tal-kontrollur tad-data jew ta’ parti terza li ma jeghlibx |-
interessi tal-individwu.

3) ll-prin¢ipju tal-limitazzjoni tal-iskop

Id-data ghandha tigi pprocessata ghal skop specifiku u sussegwentement ghandha tintuza safejn dan
ma jkunx inkompatibbli mal-iskop tal-ipprocessar.

4) ll-kwalita tad-data u I-prin¢ipju tal-proporzjonalita

Id-data ghandha tkun preciza u, fejn mehtieg, tinzamm aggornata. Id-data ghandha tkun adegwata,
relevanti u mhux e¢c¢essiva b'rabta mal-finijiet li ghaliha tigi pprocessata.

5) ll-prinéipju taz-Zamma tad-Data

Bhala regola generali, id-data ghandha tinzamm ghal mhux aktar minn kemm hu mehtieg ghall-finijiet li
ghalihom tigi pprocessata d-data personali.

6) ll-prin¢ipju tas-sigurta u tal-kunfidenzjalita

Kwalunkwe entita li tipprocessa d-data personali ghandha tizgura li d-data tigi ppro¢essata b’mod li
jizgura s-sigurta tad-data personali, inkluza protezzjoni kontra ppro¢essar mhux awtorizzat jew illegali
u kontra t-telf, il-gerda jew il-hsara acc¢identali, permezz ta’ mizuri teknici jew organizzattivi xierqa. Il-
livell ta’ sigurta ghandu jikkunsidra I-oghla livell ta’ zvilupp tekniku u l-ispejjez relatati.



7) ll-prin¢ipju tat-trasparenza

Kull individwu ghandu jigi informat dwar I-elementi ewlenin kollha tal-ippro¢éessar tad-data personali
tieghu/taghha fforma c¢ara, li tkun facilment accessibbli, konciza, trasparenti u intelligibbli. Din I-
informazzjoni ghandha tinkludi I-iskop tal-ippro¢essar, l-identita tal-kontrollur tad-data, id-drittijiet li
jkunu gew maghmula disponibbli ghalih/ghaliha u informazzjoni ohra safejn din tkun mehtiega sabiex
tigi zgurata I-gustizzja. Taht certi kundizzjonijiet, jistghu jezistu xi e¢¢ezzjonijiet ghal dan id-dritt ghal
informazzjoni, bhal perezempju, biex jigu salvagwardjati Il-investigazzjonijiet kriminali, is-sigurta
nazzjonali, l-indipendenza gudizzjarja u pro¢edimenti gudizzjarji jew objettivi importanti ohrajn ta’
interess pubbliku generali, bhal fil-kaz tal-Artikolu 23 tal-GDPR.

8) Id-dritt ghal access, rettifika, thassir u oggezzjoni

Is-suggett tad-data ghandu jkollu d-dritt li jikseb konferma dwar jekk hux ged isehh ippro¢essar tad-
data li jikkoncerna lilu/lilha, kif ukoll jac¢essaltaccessa d-data tieghu/taghha, inkluz jikseb/tikseb kopja
tad-data kollha relatata mieghu/maghha li tigi pprocessata.

Is-suggett tad-data ghandu jkollu d-dritt li jikseb rettifika tad-data tieghu/taghha kif ikun xieraq, ghal
ragunijiet specifikati, perezempju, meta jidher li ma tkunx preciza jew tkun inkompleta u li tithassar id-
data personali tieghu/taghha meta, perezempju, l-ipproc¢essar taghha ma jkunx aktar mehtieg jew tkun
illegali.

Is-suggett tad-data ghandu jkollu d-dritt ukoll li, ghal ragunijiet legittimi konvincenti relatati mas-
sitwazzjoni partikolari tieghu/taghha, fi kwalunkwe hin, joggezzjona ghall-ipprocessar tad-data
tieghu/taghha taht il-kundizzjonijiet specifici stabbiliti fil-qafas legali tal-pajjiz terz. Fil-GDPR,
perezempju, dawn il-kundizzjonijiet jinkludu meta l-ippro¢essar ikun mehtieg ghall-prestazzjoni ta’
kompitu li jkun sar fl-interess pubbliku jew meta jkun mehtieg biex il-kontrollur jezercita l-awtorita
uffi¢jali li tkun nghatatlu jew meta Il-ipprocessar ikun mehtieg ghall-finijiet tal-interessi legittimi segwiti
mill-kontrollur tad-data jew minn parti terza.

L-ezerc¢izzju ta’ dawk id-drittijiet m’ghandux ikun ta’ piz zejjed ghas-suggett tad-data. Jistghu jezistu xi
restrizzjonijiet possibbli ghal dawn id-drittijiet, perezempju biex jigu salvagwardjati I-investigazzjonijiet
kriminali, is-sigurta nazzjonali, l-indipendenza Judizzjarja u procedimenti gudizzjarji jew objettivi
importanti ohra ta’ interess pubbliku generali, bhal fil-kaz tal-Artikolu 23 tal-GDPR.

9) Restrizzjonijiet fuqg trasferimenti ulterjuri

Trasferimenti ulterjuri tad-data personali mir-ricevitur inizjali tat-trasferiment originali tad-data
ghandhom ikunu permessi biss fkazijiet fejn ir-ricevitur ulterjuri (jigifieri r-recipjent tat-trasferiment
ulterjuri) ikun soggett ukoll ghal regoli (inkluzi regoli kuntrattwali) li joffru livell adegwat ta’ protezzjoni u
b'mod li jsegwu l-istruzzjonijiet rilevanti meta d-data tkun qged tigi pproc¢essata fisem il-kontrollur tad-
data. ll-livell ta’ protezzjoni tal-persuni fizi¢i li d-data taghhom tigi ttrasferita m'ghandux jigi pperikolat
mit-trasferiment ulterjuri. Ir-ricevitur inizjali tad-data i tigi ttrasferita mill-UE ghandu jkollu r-
responsabbilta li jizgura li jinghataw salvagwardji xierga ghal trasferimenti ulterjuri tad-data fin-nuqqgas
ta’ decizjoni dwar l-adegwatezza. Dawn it-trasferimenti ulterjuri tad-data ghandhom isiru biss ghal
skopijiet limitati u specifikati u sakemm ikun hemm raguni legali ghal dak I-ippro¢essar.

B. Ezempiji ta’ princ¢ipji addizzjonali dwar il-kontenut li ghandhom jigu applikati ghal tipi

1) Kategoriji specjali ta’ data

Ghandhom jezistu salvagwardji specifi¢i fejn ikunu involuti kategoriji specjali ta’ data!?. Dawn il-
kategoriji ghandhom jirriflettu dawk inkorporati fl-Artikolu 9 u 10 tal-GDPR. Din il-protezzjoni ghandha

titgieghed fis-sehh permezz ta’ rekwiziti aktar esigenti ghall-ippro¢essar tad-data, bhal perezempiju, li
s-suggett tad-data jaghti I-kunsens esplicitu tieghu/taghha ghall-ipprocessar jew permezz ta’ mizuri ta’
sigurta addizzjonali.

2) Kummercjalizzazzjoni diretta

Fejn id-data tigi ppro¢essata ghall-finijiet ta’ kummerc¢jalizzazzjoni diretta, is-suggett tad-data ghandu
jkun jista’ joggezzjona milli jkollu d-data tieghu/taghha pprocessata ghal dawn I-iskopijiet meta jrid
minghajr ma jehel imposta.

3) Tehid ta’ decizjonijiet u tfassil ta’ profil awtomatizzati

Decizjonijiet ibbazati biss fuq ippro¢essar awtomatizzat (tehid ta’ decizjonijiet individwali
awtomatizzati), inkluz it-tfassil ta’ profil, li jipproduci effetti legali jew jaffettwa b’mod sinifikanti s-
sug@gett tad-data, jistghu jsehhu biss taht certi kundizzjonijiet stabbiliti fil-qafas legali tal-pajjiz terz. Fil-
gafas Ewropew, dawn il-kundizzjonijiet jinkludu, perezempju, il-htiega li jinkiseb kunsens espli¢itu tas-
suggett tad-data jew il-htiega ta’ tali decizjoni ghall-konkluzjoni ta’ kuntratt. Jekk id-decizjoni ma
tikkonformax ma’ dawn il-kundizzjonijiet kif stabbilit fil-qafas legali tal-pajjiz terz, is-suggett tad-data
ghandu jkollu d-dritt li ma jkunx soggett ghaliha. II-ligi tal-pajjiz terz, fi kwalunkwe kaz, ghandha
tipprovdi s-salvagwardji necessariji, inkluz id-dritt li wiehed jigi informat dwar ir-ragunijiet specifici li
hemm wara d-decizjoni u I-logika involuta, li wiehed jikkoregi informazzjoni mhux preciza jew
inkompleta, u li jikkontesta deciZjoni fejn din tkun giet adottata fuq bazi fattwali inkorretta.

C. Mekkanizmi ta’ Procedura u ta’ Ezekuzzjoni:

Minkejja li I-mezzi li bihom il-pajjiz terz ikollu rikors bil-ghan li jizgura livell adegwat ta’
protezzjoni jista’ jvarja minn dawk imhaddma fl-Unjoni Ewropea?®3, sistema konsistenti ma’ dik
Ewropea trid tigi kkaratterizzata mill-ezistenza tal-elementi li gejjin:

1) Awtorita ta’ Supervizjoni Indipendenti Kompetenti

Ghandha tezisti awtorita ta’ supervizjoni indipendenti wahda jew aktar, inkarigata biex timmonitorja,
tizgura u tinforza I-konformita mad-dispozizzjonijiet tal-protezzjoni tad-data u tal-privatezza fil-pajjiz
terz. L-awtorita ta’ supervizjoni ghandha tagixxi b’'indipendenza u b'imparzjalita kompleta meta twettaq
id-dmirijiet taghha u tezercita s-setghat taghha, u meta taghmel dan la se tfittex u lanqas mhi se
taccetta struzzjonijiet. F'dak il-kuntest, |-awtorita ta’ supervizjoni ghandu jkollha s-setghat u missjonijiet
kollha necessarji u disponibbli biex tizgura konformitd mad-drittijiet tal-protezzjoni tad-data u
tippromwovi s-sensibilizzazzjoni. Ghandha tinghata wkoll kunsiderazzjoni lill-persunal u lill-bagit tal-
awtorita ta’ supervizjoni. L-awtorita ta’ supervizjoni ghandha tkun tista’ wkoll twettaq investigazzjonijiet
bl-inizjattiva taghha stess.

2) Is-sistema tal-protezzjoni tad-data trid tizgura livell tajjeb ta’ konformita

Is-sistema ta’ pajjiz terz ghandha tizgura grad gholi ta’ responsabbilta u sensibilizzazzjoni bejn il-
kontrolluri tad-data u dawk li jippro¢essaw id-data personali fisimhom tal-obbligi, il-kompiti u r-
responsabbiltajiet taghhom, u bejn is-suggetti tad-data tad-drittijiet taghhom u I|-mezzi biex
jezercitawhom. L-ezistenza ta’ sanzjonijiet effettivi u disswazivi jista’ jkollha parti importanti biex tigi
garantita I-osservanza tar-regolamenti, kif jista’ naturalment ikollhom ukoll sehem importanti sistemi ta'
verifika diretta minn awtoritajiet, awdituri, jew inkella uffi¢jali indipendenti ta' protezzjoni tad-data.

3) Responsabbilta

Qafas tal-protezzjoni tad-data ta’ paijjiz terz ghandu jobbliga lill-kontrolluri tad-data u/jew lil dawk i
jipprocessaw id-data personali fisimhom biex jikkonformaw mieghu u jkunu jistghu juru din il-
konformita b’'mod partikolari lill-awtorita ta’ supervizjoni kompetenti. Dawn il-mizuri jistghu jinkludu,
perezempju, valutazzjonijiet tal-impatt tal-protezzjoni tad-data, iz-zamma ta’ rekords jew log fajls ta’
attivitajiet tal-ipprocessar tad-data ghal perjodu ta’ zmien xieraq, il-hatra ta’ ufficjal tal-protezzjoni tad-
data jew protezzjoni tad-data bid-disinn u b’mod awtomatiku.

4) Is-sistema tal-protezzjoni tad-data trid tipprovdi appogg u tghin lis-suggetti tad-data
individwali jezercitaw id-drittijiet taghhom u mekkanizmi ta’ rimedju xierqa

L-individwu ghandu jkun jista’ jsegwi rimedii legali biex jinforza d-drittijiet tieghu/taghha b’'mod rapidu u
effettiv, u minghajr spiza projbittiva, kif ukoll biex jizgura konformita. Biex jaghmel dan, irid ikun hemm
fis-sehh mekkanizmi ta’ supervizjoni li jippermettu investigazzjoni indipendenti tal-ilmenti u li jaghmluha
possibbli li kwalunkwe ksur tad-dritt ghall-protezzjoni tad-data u tar-rispett ghall-hajja privata jigi
identifikat u kkastigat fil-prattika.

Fejn ma jkunx hemm konformita mar-regoli, is-suggett tad-data ghandu jinghata wkoll rimedju
amministrattiv u gudizzjarju effettiv, inkluz ghal kumpens ghal hsarat bhala rizultat tal-ipproc¢essar
illegali tad-data personali tieghu/taghha. Dan huwa element c¢entrali li jrid jinvolvi sistema ta'
aggudikazzjoni indipendenti jew arbitragg li jippermetti li jithallas kumpens u sanzjonijiet imposti fejn
ikun xieraq.



Kapitolu 4: Garanziji essenzjali fil-pajjizi terzi ghall-access ghall-infurzar tal-ligi u ghas-
sigurta nazzjonali sabiex jigu limitati I-interferenzi ghad-drittijiet fundamentali

Meta tkun ged tivvaluta l-adegwatezza tal-livell ta’ protezzjoni, skont I-Art 45(2)(a) il-Kummissjoni hija
mehtieda tqis “il-legizlazzjoni rilevanti, kemm generali kif ukoll settorjali, inkluz dwar is-sigurta pubblika,
id-difiza, is-sigurta nazzjonali u I-ligi kriminali u I-ac¢ess tal-awtoritajiet pubbli¢i ghad-data personali, kif
ukoll I-implimentazzjoni ta' tali legizlazzjoni...".

II-QtGUE fi Schrems innotat li t-"terminu “livell adegwat ta’ protezzjoni” irid jinftiehem bhala li jezigi li
dan il-pajjiz terz effettivament jizgura, permezz tal-ligi domestika tieghu jew tal-impenji internazzjonali li
Jkun dahal ghalihom, livell ta’ protezzjoni tal-libertajiet u tad-drittijiet fundamentali li jkun sostanzjalment
ekwivalenti ghal dak iggarantit fi hdan I-Unjoni abbazi tad-Direttiva 95/46, mogrija fid-dawl tal-Karta”.
Ghalkemm il-mezzi li dak il-pajjiz terz jirrikorri ghalihom, b'rabta ma' dan, jistghu jkunu differenti minn
dawk imhaddma fl-Unjoni Ewropea, dawk il-mezzi madankollu jridu jaghtu prova, fil-prattika, li huma
effettivit4.

F'dan il-kuntest, il-gorti nnotat ukoll b’'mod kritiku li d-decizjoni rigward Livell Xieraq ta’ Protezzjoni ma
“kinitx tinkludi konstatazzjoni dwar |-ezistenza, fl-Istati Uniti, ta’ regoli ta’ natura statali intizi Ii jillimitaw
l-eventwali ndhil fid-drittijiet fundamentali tal-persuni li d-data taghhom tigi ttrasferita mill-Unjoni
Ewropea lejn I-Istati Uniti, indhil Ii I-entitajiet statali ta’ dak il-pajjiz ikollhom l-awtorizzazzjoni li jinvolvu
ruhhom fihom meta ffittxu objettivi legittimi, bhas-sigurta nazzjonali.”

Fl-opinjoni WP237, adottata fit-13 ta’ April 2016, id-WP29 identifika garanziji essenzjali li jirriflettu |-
gurisprudenza tal-QtGUE u tal-QEDB fil-qasam tas-sorveljanza. Filwaqt li r-rakkomandazzjonijiet
deskritti fid-WP237 jibgqghu validi u ghandhom jitgiesu meta tkun ged tigi vvalutata |-adegwatezza ta’
pajjiz terz fil-gasam tas-sorveljanza, l-applikazzjoni ta’ dawn il-garanziji tista’ tvarja fl-ogsma tal-a¢cess
tal-infurzar tal-ligi u tas-sigurta nazzjonali ghad-data. Madankollu, dawk I-erba’ garanziji jridu jigu
rispettati ghall-access ghad-data, irrispettivament minn jekk hux ghal skopijiet ta’ sigurta nazzjonali jew
skopijiet ta’ infurzar tal-ligi, mill-pajjizi terzi kollha sabiex jitgiesu bhala adegwati:

1) L-ipprocessar ghandu jkun ibbazat fuq regoli ¢ari, precizi u acéessibbli (bazi guridika)
2) Iridu jintwerew in-necessita u I-proporzjonalita fir-rigward tal-objettivi legittimi fil-mira
3) L-ipprocessar irid ikun soggett ghal sorveljanza indipendenti

4) L-individwi jrid ikollhom rimedji effettivi ghad-dispozizzjoni taghhom

